
დამტკიცებულია კანცლერის 2017 წლის

9 ნოემბრის #01-164 ბრძანებით
კავკასიის საერთაშორისო უნივერსიტეტის სამეცნიერო პრემია „თამარის“

დებულება
მუხლი 1. ზოგადი დებულებები
1. კავკასიის საერთაშორისო უნივერსიტეტი (შემდგომში „უნივერსიტეტი“) აწესებს სამეცნიერო პრემიას, რომელიც ატარებს საქართველოს მეფის თამარის სახელს. თამარი გამორჩეული იყო თავისი პროგრესული და ჰუმანური პოლიტიკით, რის შედეგადაც მან სამეზობლო კავკასიაში  მშვიდობიანი რეგიონი დაამკვიდრა. იგი იყო ინტელექტუალთა და ხელოვანთა მფარველი. უნივერსიტეტის მიერ თამარ მეფის სახელობის სამეცნიერო პრემიის „თამარი“ დაარსების მიზანია უნივერსიტეტში სამეცნიერო კვლევების განვითარების ხელშეწყობა და სტიმულირება. 
2. სამეცნიერო პრემია გაიცემა ყოველწლიურად კონკურსის წესით. 
3. პრემიაზე წარდგინების უფლება აქვს კავკასიის საერთაშორისო უნივერსიტეტის აკადემიურ პერსონალს და დოქტორანტებს.
მუხლი 2. სამეცნიერო პრემია “თამარის“ მოცულობა
1. I პრემია - 3750 ლარი (დარიცხული);

2. II პრემია- 2500 ლარი (დარიცხული);

3. III  პრემია - 2500 ლარი (დარიცხული) წლის საუკეთესო ახლგაზრდა მეცნიერისთვის;  
მუხლი 3. კონკურსის ადმინისტრირება

1. კონკურსის ადმინისტრირებას ახორციელებს კავკასიის საერთაშორისო უნივერსიტეტის სამეცნიერო კვლევების დეპარტამენტი
2. დეპარტამენტი უზრუნველყოფს:

ა) კონკურსის გამოცხადებას დადგენილი წესით;

ბ) საკონკურსო დოკუმენტაციის კონკურსის ტექნიკურ მოთხოვნებთან შესაბამისობის დადგენას;

გ) კონკურსის ჩატარების წესისა და საკონკურსო დოკუმენტაციის მიღების ვადების დადგენასა და საჯაროდ გამოცხადებას;

დ) საკონკურსო განაცხადების შემფასებელი კომისიის (შემდგომში კომისიის) და მისი საქმიანობის წესის შედგენას. 

ე) კომისიის მიერ დასაფინანსებლად შერჩეული პროექტების  დამტკიცებას.

ვ) კონკურსში გამარჯვებული კანდიდატების დაჯილდოებას.
3. კონკურსი ტარდება ყოველი წლის შემოდგომის სემესტრის დასრულებამდე.

მუხლი 4. კონკურსში მონაწილე სუბიექტები
1.სამეცნიერო პრემიიის „თამარი“ მოსაპოვებლად კონკურსში მონაწილეობა შეუძლიათ შემდეგ სუბიექტებს:
ა) I და II პრემიის მოსაპოვებლად  დოქტორის ან მასთან გათანაბრებული აკადემიური ხარისხის მქონე უნივერსიტეტის აკადემიურ/სამეცნიერო პერსონალს, რომელიც აქტიურად მოღვაწეობს სამეცნიერო სფეროში. 

ბ) III პრემიის მოსაპოვებლად 35 წლამდე ასაკის (რომელსაც 35 წელი არ შესრულებია საკონკურსო საბუთების შემოტანის დასრულებამდე) უნივერსიტეტის აკადემიურ პერსონალს დოქტორის ან მასთან გათანაბრებული აკადემიური ხარისხის მქონე პირს, დოქტორანტს. 

2. საკონკურსო განაცხადი შესაძლებელია წარადგინოს სამეცნიერო პრემია “თამარის“ კანდიდატმა. ასევე,  შესაძლებელია საკონკურსო განაცხადი წარდგენილი იყოს (არაუმეტეს 3 კანდიდატურისა) უნივერსიტეტის ფაკულტეტის აკადემიური საბჭოს, ან უნივერსიტეტის სამეცნიერო-კვლევითი ერთეულის მიერ.
3. კონკურსში მონაწილეობის მიღება არ შეუძლიათ კონკურსის კომისიის წევრებს.
მუხლი 5. კონკურსის ეტაპები
1. კონკურსის ეტაპებია:
ა) კონკურსის გამოცხადება;

ბ) საკონკურსო განაცხადისა და დოკუმენტაციის სამეცნიერო კვლევების დეპარტამენტში ელექტრონულად წარდგენა;

გ) საკონკურსო დოკუმენტაციის კონკურსის მოთხოვნებთან შესაბამისობის დადგენა;

დ) საკონკურსო  განაცხადების  განხილვა, გამარჯვებულების  გამოვლენა დამტკიცებული  საკონკურსო განაცხადების შეფასების კრიტერიუმების მიხედვით.
ე) კომისიის შეფასებაზე დაყრდნობით გამარჯვებული კანდიდატების დამტკიცება;

ვ) უნივერსიტეტის მიერ კონკურსის შედეგების საჯარო გამოცხადება;

ზ) გამარჯვებული კანდიდატებისთვის სამეცნიერო პრემია “თამარის” გადაცემა.

მუხლი 6. საკონკურსო განაცხადის წარდგენა
1. საკონკურსო დოკუმენტაცია მიიღება ელექტრონულად,  ელექტრონული ფოსტის შემდეგ მისამართზე:  awards@ciu.edu.ge მითითებული ინსტრუქციების მიხედვით, დანართი 4-ის შესაბამისად. 
2. ტექსტში უნდა მიეთითოს  სამეცნიერო პრემია “თამარის“ კანდიდატ(ებ)ის     სახელი, გვარი, სამეცნიერო მიმართულება და სამეცნიერო პრემია “თამარის“  კატეგორია.
3. სამეცნიერო პრემია “თამარის” საკონკურსო დოკუმენტაცია უნდა შეიცავდეს:
ა) განცხადებას კონკურსში მონაწილეობის შესახებ (PDF ფორმატი);

ბ) განმცხადებლის პროფესიულ ბიოგრაფიას (CV)  (PDF ფორმატი); 

გ) განმცხადებლის/სამეცნიერო პრემია “თამარის” კანდიდატის მიერ  დარგში  გაწეული სამეცნიერო საქმიანობის აღწერილობას (PDF ფორმატი); 
დ) CV-ში მითითებული პუბლიკაციების დამადასტურებელი დოკუმენტაცია (ჟურნალის/მონოგრაფიის სატიტულო გვერდი, სარჩევი ავტორის გვარის მითითებით, პუბლიკაციის/ნაშრომის პირველი და ბოლო გვერდები)(PDF ფორმატი); 

ე) სამეცნიერო კვლევით პროექტებში მონაწილეობის დამადასტურებელი დოკუმენტი, რომელიც დაიწყო კონკურსის გამოცხადების დღიდან ბოლო სამი წლის განმავლობაში და განმცხადებელი მონაწილეობდა/მონაწილეობს მასში ძირითადი პერსონალის სტატუსით (ასეთის არსებობის შემთხვევაში)(PDF ფორმატი); 

ვ) მოქმედი პირადობის მოწმობა/პასპორტი (PDF ფორმატი); 

ზ) I და II პრემიაზე წარმდგენი კანდიდატებისთვის, დოქტორის ხარისხის დამადასტურებელი დოკუმენტი/ცნობა (უცხოეთის უმაღლესი საგანმანათლებლო დაწესებულების მიერ გაცემულ დოკუმენტს თან უნდა ერთვოდეს „ცნობა უცხოეთში მიღებული განათლების აღიარების შესახებ“ გაცემული სსიპ - განათლების ხარისხის განვითარების ეროვნული ცენტრის მიერ); III პრემიაზე წარმდგენი დოქტორანტისთვის ცნობა დოქტორანტურაში სწავლის შესახებ (PDF ფორმატი);
4. ვადის დარღვევის ან/და არასრული დოკუმენტაციის წარმოდგენის შემთხვევაში სამეცნიერო პრემია “თამარზე” წარდგენილი საკონკურსო  განაცხადი  არ განიხილება და მოიხსნება კონკურსიდან.
მუხლი 7. სამეცნიერო პრემია “თამარის” გადაცემის პროცედურა

1.გამარჯვებულ კანდიდატს სამეცნიერო პრემია “თამარი” ჩაერიცხება წარმოდგენილ საბანკო ანგარიშზე უნაღდო ანგარიშსწორებით, შესაბამისი კატეგორიებისა და ოდენობების შესაბამისად, საქართველოს კანონმდებლობით არსებული ყველა შესაბამისი გადასახად(ებ)ის გათვალისწინებით.

მუხლი 8. სამეცნიერო პრემია “თამარზე” წარდგენილი საკონკურსო განაცხადების შეფასების კრიტერიუმები

